
"ვლადიმერ პუტინის აზერბაიჯანში ვიზიტი ორ ქვეყანას შორის ურთიერთობებს დამატებით
იმპულსს მისცემს".
ეს აზრები აზერბაიჯანის პრეზიდენტმა ილჰამ ალიევმა რუსეთის პრეზიდენტთან შეხვედრაზე
გამოთქვა.
"ჩვენი ურთიერთობები ძალიან დინამიკურად, პოზიტიურად და წარმატებულად ვითარდება. ეს
ურთიერთობები ბევრ სფეროს მოიცავს და დღეს ორმხრივი ურთიერთობების, აგრეთვე
რეგიონული საკითხების განხილვის შესაძლებლობები გვექნება. ეკონომიკურ სფეროში
მოსალოდნელზე უკეთესი შედეგებია, ჰუმანიტარულში ტრადიციული შედეგები და
პერსპექტივები გვაქვს. სხვა სიტყვებით, ურთიერთობები წარმატებით ვითარდება, თქვენი
ვიზიტი ურთიერთობების განვითარებაში განსაკუთრებულ ადგილს დაიკავებს. დარწმუნებული
ვარ, რომ ამ ვიზიტის შემდეგ ურთიერთობების განვითარებაში პოზიტიური დინამიკა
გაგრძელდება".
ვლადიმერ პუტინი, თავის მხრივ, ჰუმანიტარული სფეროს განვითარების ინიციატივას შეეხო:
"ვიცი, რომ აქ თქვენი პირადი ინიციატივაც არის. ჩვენ დღეს ამ ინიციატივებს
განვიხილავთ. დარწმუნებული ვარ, რომ ჩვენი დღევანდელი შეხვედრა ურთიერთობების
განვითარებას დაეხმარება. ჩემთან ერთად დიდი გუნდი, თანამშრომლობის მთავარი
სფეროების მინისტრები ჩამოვიდნენ. ამიტომაც ჩვენი საქმე შინაარსიანი, დიდი,
საინტერესო და ძალიან სარგებლიანი იქნება".

